
	1. ՀՀ ֆինանսների նախարարություն
	08.08.2022թ.

	2. 
	N 01/8-1/13791-2022

	Քննության առնելով Ձեր 25.07.2022թ. N ԳՍ/22.1/18917-2022 գրությամբ ներկայացված ««Հայաստանի Հանրապետության 2022 թվականի պետական բյուջեի մասին օրենքում» և «Հայաստանի Հանրապետության կառավարության 2021 թվականի դեկտեմբերի 23-ի N 2121-ն որոշման մեջ փոփոխություններ և լրացումներ կատարելու» և Հայաստանի Հանրապետության տարածքային կառավարման և ենթակառուցվածքների նախարարությանը գումար հատկացնելու մասին» ՀՀ կառավարության որոշման նախագիծը (այսուհետ՝ Նախագիծ) հայտնում ենք հետևյալը.
Նախագծով նախատեսվում է ՀՀ կառավարության պահուստային ֆոնդից 134.0 մլն դրամ հատկացնել  Տարածքային կառավարման և ենթակառուցվածքների նախարարությանը ՀՀ կառավարության 26.05.2022թ. N 775 - Լ որոշմամբ հաստատված «Բնակարանների և անհատական բնակելի տների էներգաարդյունավետ վերանորոգման աշխատանքների պետական աջակցության ծրագրի իրականացման կարգը հաստատելու, Հայաստանի Հանրապետության կառավարության 2022 թվականի ապրիլի 15-ի N 520-Լ որոշման մեջ լրացում և փոփոխություն կատարելու մասին» Կարգին համապատասխան՝  բնակարանների և անհատական բնակելի տների էներգաարդյունավետ վերանորոգման աշխատանքների պետական աջակցության ծրագրի շրջանակներում ՀՀ կենտրոնական բանկի կանխատեսմամբ, շուրջ 1000 շահառուներին տրամադրվող վարկերի տոկոսագումարների սուբսիդավորում իրականացնելու համար: Այդ կապակցությամբ առկա են ներքոհիշյալ դիտարկումները.
1. Առաջարկում ենք Նախագծին կից ներկայացնել էներգաարդյունավետ վերանորոգման աշխատանքների պետական աջակցության ծրագրի շրջանակներում շահառուներին տրամադրվող վարկերի տոկոսագումարների սուբսիդավորման վարկային հաշվիչները, որը հնարավորություն կտա գնահատել տրամադրման ենթակա վարկերի սուբսիդավորման գումարի մեծության չափը: 
2. Հաշվի առնելով, որ Տարածքային կառավարման  և ենթակառուցվածքների նախարարության  ընթացիկ ծախսերի 2022թ. ճշգրտված բյուջեի 6 ամսվա կատարողականը կազմել է 77,7% (ընթացիկ ծախսերի 2022թ. 6 ամսվա ճշգրտված բյուջեն կազմում է 68,217.7 մլն դրամ, փաստացի կատարողականը՝ 53,033.5 մլն դրամ), ուստի առաջարկում ենք էներգաարդյունավետ վերանորոգման աշխատանքների պետական աջակցության ծրագրի շրջանակներում շահառուներին տրամադրվող վարկերի տոկոսագումարների սուբսիդավորման հարցը դիտարկել ՀՀ 2022 թվականի ՀՀ պետական բյուջեով Տարածքային կառավարման և ենթակառուցվածքների  նախարարությանը տրամադրված միջոցների տնտեսումների հաշվին:
3. Միաժամանակ Նախագծի վերաբերյալ խմբագրական առումով առաջարկում ենք.
ա) «Բնակարանների և անհատական բնակելի տների էներգաարդյունավետ վերանորոգման աշխատանքների պետական աջակցության ծրագիր» նոր միջոցառման դասիչը (11012) փոխարինել 11013 դասիչով, քանի որ վերոնշյալ դասիչով միջոցառում առկա է,
բ) էներգաարդյունավետության ծրագրի «Բնակարանների և անհատական բնակելի տների էներգաարդյունավետ վերանորոգման աշխատանքների պետական աջակցության ծրագրի» անվանումը փոխարինել «Պետական աջակցություն բնակարանների և անհատական բնակելի տների էներգաարդյունավետ վերանորոգման աշխատանքների իրականացմանը», իսկ նկարագրությունը՝ «Բնակարանների և անհատական բնակելի տների էներգաարդյունավետ վերանորոգման համար շահառուներին տրամադրվող վարկերի սուբսիդավորման իրականացում» բառերով,
 գ) Հավելված 3-ը հանել հավելվածների ցանկից, քանի որ այն պարունակում է N 1 հավելվածում:
	






























1.- Ծրագրի շրջանակներում սուբսիդավորման գումարները փոխանցվելու են ֆինանսական կառույցների (առևտրային բանկեր և վարկային կազմակերպություններ) կողմից սահմանված ձևաչափով ներկայացված հայտերի հիման վրա։ Հաշվարկի սկզբունքները տրամադրվել են ՀՀ կենտրոնական բանկի կողմից․ որպես ելակետային տվյալ վերցվել է շահառուների պայմանական քանակ։


2.- Ընդունվել է, խմբագրվել է.















3.- Ընդունվել է մասամբ, քանի որ միջոցառման դասիչը հավելվածում համապատասխանում էր 12001-ին և փոփոխվել է 12002-ով: (3-ի ա կետում նշված միջոցառման դասիչ՝ 11012-ը հավելվածում չի եղել:)



- Ընդունվել է











- Ընդունվել է


	
	

	2. ՀՀ քաղաքաշինության կոմիտե
	29.07.2022թ.

	
	N 01/13/8045-2022

	««Հայաստանի Հանրապետության 2022 թվականի պետական բյուջեի մասին օրենքում» և «Հայաստանի Հանրապետության կառավարության 2021 թվականի դեկտեմբերի 23-ի N2121-ն որոշման մեջ փոփոխություններ և լրացումներ կատարելու» և Հայաստանի Հանրապետության տարածքային կառավարման և ենթակառուցվածքների նախարարությանը գումար հատկացնելու մասին» ՀՀ կառավարության որոշման նախագծի վերաբերյալ ՀՀ քաղաքաշինության կոմիտեն առաջարկություններ չունի:
Միաժամանակ խնդրում ենք քննարկել նախագծի հավելվածների «Միջոցառման նկարագրությունը» բաժիններում «Տրամադրվում է ծրագրի մասնակից շահառուներին էներգաարդյունավետ վերանորոգման վարկ՝ պետության սուբսիդավորմամբ» ձևակերպումը շարադրել հետևյալ խմբագրությամբ. «Ամբողջությամբ կամ մասնակի սուբսիդավորվում է ծրագրի շահառուների էներգաարդյունավետ վերանորոգման վարկի տոկոսադրույքը»:
	














Ընդունվել է։


	3.  ՀՀ կենտրոնական բանկ
	26.07.2022թ.

	
	N 06-07/0561-2022

	Հայտնում ենք Ձեզ, որ ՀՀ կենտրոնական բանկը Հայաստանի Հանրապետության կառավարության ««Հայաստանի Հանրապետության 2022 թվականի պետական բյուջեի մասին օրենքում» և «Հայաստանի Հանրապետության կառավարության 2021 թվականի դեկտեմբերի 23-ի N 2121-ն որոշման մեջ փոփոխություններ և լրացումներ կատարելու» և Հայաստանի Հանրապետության տարածքային կառավարման և ենթակառուցվածքների նախարարությանը գումար հատկացնելու մասին»» որոշման նախագծի վերաբերյալ դիտողություններ և առաջարկություններ չունի։
	

	4. ՀՀ էկոնոմիկայի նախարարություն
	15.08.2022թ.

	
	N 01/12830-2022

	Ի պատասխան Ձեր՝ սույն թվականի հուլիսի 29-ի թիվ ԳՍ/22.1/18917-2022 գրության՝ ուսումնասիրելով ««Հայաստանի Հանրապետության 2022 թվականի պետական բյուջեի մասին օրենքում» և «Հայաստանի Հանրապետության կառավարության 2021 թվականի դեկտեմբերի 23-ի N 2121-ն որոշման մեջ փոփոխություններ և լրացումներ կատարելու» և Հայաստանի Հանրապետության տարածքային կառավարման և ենթակառուցվածքների նախարարությանը գումար հատկացնելու մասին» Հայաստանի Հանրապետության կառավարության որոշման նախագիծը, հայտնում ենք, որ ՀՀ էկոնոմիկայի նախարարությունն իր իրավասությունների շրջանակներում առաջարկություններ և դիտողություններ չունի։

